
Dharmadevakrita Shri Hari Stuti

ధర్మదేవకృతా శ్రీహరిస్తుతిః  ౧

(శిఖరిణీ)

మహిమ్నస్తే పారం విధిహరఫణీన్ద్రప్రభృతయో 
విదుర్నాద్యాప్యజ్ఞశ్చలమతిరహం  నాథ ను కథమ్ ।
విజానీయామద్ధా నలిననయనాత్మీయవచసో
విశుద్ధ్యై  వక్ష్యామీషదపి తు తథాపి స్వమతితః ॥ ౧॥
యదాహుర్బ్రహ్మకే పురుషమితరే కర్మ చ పరే ।
పరే బుద్ధం  చాన్యే శివమపి చ ధాతారమపరే ।
తథా శక్తిం కేచిద్ గణపతిముతార్కం చ సుధియో
మతీనాం వై భేదాత్త్వమసి తదశేషం మమ మతిః ॥౨॥
శివోఽహం రుద్రాణామహమమరరాజో  దివిషదాం
మునీనాం వ్యాసోఽహం హరివర సముద్రోఽస్మి  సరసామ్ ।
కుబేరో యక్షాణామితి తవ వచో మన్దమతయే
న జానే తజ్జాతం  జగతి నను యన్నాస్యభయద ॥ ౩॥
క్వచిన్మత్స్యః కూర్మః క్వచిదపి వరాహో నరహరిః
క్వచిత్ ఖర్వో రామో దశరథసుతో నన్దతనయః  ।
క్వచిద్ బుద్ధః  కల్కిర్విహరసి కుమారాపహృతయే
స్వతన్త్రోఽజో  నిత్యో విభురపి తవాక్రీడనమిదమ్  ॥ ౪॥
తవాదేశం కృత్వా శిరసి భగవఁశ్చాక్షరముఖా
వృషా నస్సు ప్రోతా  ఇవ కృషికృతశ్చైవ  సభయం ।
ప్రవర్తన్తే    సృష్టేర్జనిభరణనాశార్థమనిశం  
త్వమేవైకః  స్వామీ సకలజగతాం కోఽపి న పరః ॥ ౫॥
కణాన్ కశ్చిద్ వృష్టేర్గణననిపుణస్తూర్ణమవనే   -
స్తథాఽశేషాన్ పాంసూనమిత కలయేచ్చాపి తు జనః ।
నభః పిణ్డీకుర్యాదచిరమపి  చేచ్చర్మవదిదం

తథాపీశాసౌ తే కలయితుమలం నాఖిలగుణాన్ ॥౬॥
సుధాపానం జ్ఞానం  న చ విపులదానం న నిగమో
నయాగో నోయోగో న చ నిఖిల భోగోపరమణమ్ ।
జపో నో నో తీర్థం  వ్రతమపి  చ నోగ్రం  త్విహ తపో
వినా భక్తిం తేఽలం భవభయవినాశాయ భగవన్ ॥ ౭॥
నమః సర్వేష్టాయ  శ్రుతిశిఖరదృష్టాయ   చ నమో
నమోఽసంశ్లిష్టాయ   త్రిభువననివిష్టాయ   చ నమః ।
నమో విస్పష్టాయ  ప్రణవపరిమృష్టాయ   చ నమో
నమస్తే సర్వాత్మన్ పునరపి పునస్తే మమ నమః ॥౮॥
ఇతి జ్ఞాత్వా  స్వామిన్నభయద శరణ్యేశ శరణం
సమాయాతో దీనస్తవ పదసరోజం ద్రుతమహం
అచిన్త్యైశ్వర్యాబ్ధే  నిజబిరుదమాలోక్య కరుణాం
విధాయ స్వీయం తద్ వరద వరదానం కురు ఋతమ్ ॥౯॥
ఇతి శ్రీస్వామినారాయణబాపాచరిత్రామృతసాగరే   ప్రథమప్రవాహే 
షష్ఠే తరఙ్గే ధర్మదేవకృతా శ్రీహరిస్తుతిః  సమ్పూర్ణా ।

